
ФАРҒОНА ВИЛОЯТИ

ОЛТИАРИ£ 
УЗУМЛАРИ

“ВОДИЙ БАРАКА”НИНГ БАРАКАЛИ ХИРМОНИ

ДАВЛАТ ВЕТЕРИНАРИЯ ХИЗМАТИ 
ТОМОНИДАН ¥АЙВОНЛАРНИНГ Ю£УМЛИ 
КАСАЛЛИКЛАРИНИНГ ОЛДИНИ ОЛИШ 
БОРАСИДА £АНДАЙ ИШЛАР АМАЛГА 

ОШИРИЛМО£ДА?

Боғдорчилик, узумчилик 
деганда  кўз олдимизга 

Фарғона вилояти 
келади. Фарғона вилояти 

ўзининг ширин-шакар 
мевали боғлари, сўлим 
табиати билан ажралиб 

туради.

Норин тумани деҳқонлари жорий йилда жами 
138 та фермер хўжаликларига қарашли 5811 гектар 
майдонда ғўзанинг энг саноатбоп навларини 
агротехника талаблари даражасида парваришлаб, 
кутилганидан зиёд ҳосил етиштирди.

Ўзбекистон Республикасининг “Ветеринария 
тўғрисида”ги Қонунига кўра, республика 
ҳудудини ҳайвонларнинг ўта хавфли юқумли 
касалликларидан ҳимоя қилиш, республика 
ҳудудида ветеринария осойишталигини 
таъминлаш ва аҳоли истеъмоли учун сифатли 
чорвачилик маҳсулотларини етказиб 
бериш Ветеринария ва чорвачиликни 
ривожлантириш давлат қўмитасининг асосий 
вазифаларидан ҳисобланади.

Вилоятнинг ҳар бир тумани-
да етиштирилаётган мева, сабза-
вотларнинг наинки Ўзбекисто-
нимизда, балки чет элларда ҳам 
донғи кетгани шубҳасиз. Йил-
нинг ўн икки ойида сиз ва биз-
нинг дастурхонимизнинг кўрки 
ҳисобланган узум етиштиришда 
олтиариқлик боғбонларга тенг 
келадигани йўқ. Олтиариқда 
қайси маҳаллага кирманг, хо-
надонлар эшигининг таги ба-
ланд ишкомдан иборат бўлиб, 
ишкомдаги узумлар кўзни ола-
ди. Бутун томорқани эгаллаган 
токзорида узумнинг турли хил 
навлари бор. Эртапишар чил-
лаки, кишмишдан тортиб, то 
кеч кузгача токда турадиган 
Ризамат ота, Келинбармоқ на-
вли узумлари бунга мисол бўла 
олади.

  Олтиариқда бир қарич ер-
нинг бўш турганини кўрмайсиз. 
Ишкомлар тагига олинган чи-
ройли ариқ четларида истеъ-
молга ярайдиган неки бўлса, 
ҳаммаси  экилади. Токларни ўз 
вақтида парваришлаш, хусусан, 
доривор ўғитларни меъёрида 
қўллаш, узумнинг касалликларга 
чалинишининг олдини олиши-
ни ҳар бир оила аъзоси яхши 
ўзлаштириб олган.

Ҳа, олтиариқликлар узумчи-
лик илмини сув қилиб ичиб юбо-
ришгани шак-шубҳасиз. Бу улар 
етиштирган ҳосил баракасидан 
ҳам яққол сезилиб турибди. 

Муҳайё ЎРОҚОВА

Жаҳон ҳайвонлар соғли-
ги ташкилотининг маълу-
мотига кўра дунёнинг 60 та 
давлатида ҳайвонларнинг 
ўта хавфли юқумли касал-
ликлари бўйича носоғлом 
эпизоотик вазият юзага 
келган. Хусусан, республи-
камизга қўшни Қозоғистон, 
Қирғизистон, Тожикистон 
ва Афғонистон давлатлари-
да ҳайвонлар орасида куй-
дирги, қутуриш, бруцеллёз, 
парранда гриппи ва бошқа 
турдаги касалликлар қайд 
қилиб келинмоқда. Дунё 
мамлакатларида, шунинг-
дек, қўшни республикаларда 
учраётган ҳайвонлар касал-

ликларининг республика-
миз ҳудудига кириб келиши 
ва тарқалишининг олдини 
олиш мақсадида, Ветерина-
рия ва чорвачиликни ривож-
лантириш қўмитаси томо-
нидан кенг кўламли ишлар 
амалга ошириб келинмоқда. 
Ветеринар осойишталикни 
таъминлаш юзасидан про-
филактик эмлаш тадбир-
ларини ўтказишга 1200 та 
ишчи гуруҳ (отряд) тузилиб, 
унга 5 минг нафар раҳбар 
ва ходимлар бириктирилди 
ҳамда улар фаолятини му-
вофиқлаштирувчи штаблар 
ташкил этилди. 

(Давоми 3-саҳифада)

– Мақсадимиз қисқа фур-
сатларда салкам 23 минг 
тонналик хирмонни бунёд 
этиш, – дейди туман ҳокими-
нинг қишлоқ хўжалиги маса-
лалари бўйича ўринбосари 
Баҳромжон Бўтабоев. – Бунинг 
учун йиғим-терим мавсуми-
га пухта ҳозирлик кўрилди. 
Жумладан, 13 минг нафар 
ҳашарчилар гуруҳи шакллан-

НАМАНГАН ВИЛОЯТИ

тирилди. Керакли анжомлар 
олиниб, озиқ-овқат захираси 
яратилди, 210 та ташиш тех-
никалари сафарбар қилинди. 
Хорижда ишлаб чиқарилган 
10 та терим машиналари ҳам 
жалб этилди. Теримчиларга 
иш ҳақини дала бошида бериш 
йўлга қўйилди.

Жорий йилнинг илк “Оқ 
олтин” карвони туманнинг 

Чангитма маҳалласи ҳудудида 
“Ифтихор кийим саноат” МЧЖ 
томонидан ишга туширилган 
пахтани қайта ишлаш заводи 
тасарруфидаги  27 минг тонна-
лик сиғимга эга қабул пунктида 
тантанали кутиб олинди. 

– Фермерлар топшираётган 
пахта сифатидан кўнглимиз 
тўлаяпти. Тозалиги, қуруқ-нам-
лиги, толалик даражаси давлат 
стандартлари меъёрида эканли-
ги лаборатория мутахассисла-
римизга ҳам маъқул бўлмоқда. 
Бундан ташқари, жорий йилда  
ишга туширилган қайта ишлаш 
цехимизга 120 нафар фуқаро-
ни ишга олдик. Бу борада ҳали 
амалга оширмоқчи бўлган ре-
жаларимиз талайгина, – дейди 
МЧЖ тасарруфидаги “Водий 
барака” кластери бошлиғи 

Адҳамжон Иминжонов.
Норинкапа қишлоғида ишга 

тушган кластер жамоаси фер-
мер хўжаликларида етишти-
рилган пахтани қабул қилиш, 
қайта ишлаш билан шуғуллан-
моқда. Қатор йиллар қониқар-
сиз фаолият олиб борган фер-
мер хўжаликларидан захирага 
қайтариб олинган майдонларда 
ғалла, пахта етиштирмоқда.

– Жорий йилда 300 гектар 
майдонга уруғлик буғдой экиб, 
гектаридан 61 центнердан 
хирмон кўтардик, 458 гектар 
ердаги пахтадан ҳам камида  
50 центнердан хирмон кўта-
ришни мақсад қилганмиз, 
– дей ди кластер раҳбари Му-
заффар Худойберганов.
Равшанбек МИРЗАОЛИМОВ,

“Qishloq hayoti” мухбири.

Шундан келиб чиқиб, ушбу 
объектларнинг лойиҳа-смета ҳуж-
жатлари ишлаб чиқилиб, экспер-
тиза хулосалари олинди ва пудрат 
ташкилотлари аниқланди. – Ишлаб 
чиқилган лойиҳа-смета ҳужжатла-
рига асосан, жами 110,8 км. узун-
ликдаги ички хўжалик йўлларининг 
таъмирланиши белгиланди, - дейди  
"Сирдарё минтақавий йўлларга бу-
юртмачи хизмати" давлат муассасаси 
директори Алишер Буранов. - Бугун-
ги кунгача пудратчи ташкилотлар 
томонидан белгиланган режа асоси-
да барча ички йўллар таъмирланиб, 
кўзда тутилган маблағ сарфланди. 
Шунингдек, муҳтарам Президен-
тимизнинг ўтган йил 7 апрелдаги 
вилоятимизга ташрифи доирасида 
ажратилган маблағлар ҳисобидан 

СИРДАРЁДА ЙЎЛ ТАЪМИРЛАШ-ªУРИЛИШ ИШЛАРИ ªИЗ£ИН БОРМОªДА

ҳам муайян ишлар амалга оширил-
ди. Шу юзасидан ишлаб чиқилган 
дастур бўйича жорий йилнинг 1 ян-
варидан бугунги кунга қадар пудрат-
чи ташкилотлар томонидан жами 
32,2 км. узунликдаги ички йўллар 
таъмирланди ва бунинг учун 15,5 
млрд. сўм маблағ сарфланди.

Бундан ташқари, “Сирдарё вилоя-
тида 2024 йилда маҳаллаларда аҳоли 
кайфияти ва инфратузилма билан 
боғлиқ энг долзарб масалаларни 
ҳал этишга қаратилган чора-тадбир-
лар” бўйича ҳам қатор ишлар олиб 
борилди. Дастурга мувофиқ оғир 
аҳволдаги кўчалар рўйхати шакллан-
тирилиб, манзилли дастурлар тас-
диқланди. Тасдиқланган манзилли 
дастурга асосан жами 28,7 км. ички 
йўллар таъмирланиши белгиланди 

ва таъмирлаш ишлари учун жами 
20,1 млрд. сўм маблағ ажратилди. 
Бугунги кунга қадар пудратчи таш-
килотлар томонидан жами 20 км. 
узунликдаги ички йўлларда асфал-
тьбетон қопламасини ётқизиш ва 
йўл асоси ишлари амалга оширилди.

Алишер Бурановнинг билдири-
шича, ҳозирда “Ташаббусли бюджет” 
дастурининг иккинчи мавсуми бўйи-
ча ҳам ғолиб лойиҳалар аниқланиб, 

овоз бериш натижаларига кўра ички 
йўлларни таъмирлаш бўйича жами 
35 та лойиҳа ғолиб деб топилган 
ва таъмирлаш ишлари учун 41,635 
млрд. сўм маблағ ажратилган.

Бугунги кунда объектларнинг 
лойиҳа-смета ҳужжатларини ишлаб 
чиқиш учун танлов жараёнлари кет-
моқда.

Ориф ЖУМАНОВ,
“Qishloq hayoti” мухбири.

Сирдарё вилоятида жорий йилда ҳам кенг 
кўламли йўл қурилиш-таъмирлаш ишлари амалга 
оширилмоқда. Жумладан, “Ташаббусли бюджет” 
дастурининг биринчи мавсуми доирасида жами 41 та 
лойиҳа ғолиб деб топилиб, ушбу лойиҳалар учун 
51,9 млрд. сўм маблағ ажратилган. 

Давлат бошқаруви академияси “Дав-
лат бошқарувининг сиёсий асослари” ка-
федраси мудири, сиёсий фанлар бўйича 
фалсафа доктори (PhD) Гўзал Саъдиева 
ушбу мактаб очилишининг аҳамияти 
ҳақидаги фикрлари билан ўртоқлашди:

– Куни кеча Ўзбекистон Республика-
си Президенти Шавкат Мирзиёев ҳамда 
 Германия Федератив Республикаси канцле-
ри Олаф Шольц томонидан “Ўзбекистон – 
Германия ҳокимликка тайёрлаш мактаби” 
очилишига старт берилди.

Мазкур маросимда видеоалоқа орқали 
мамлакатлар етакчиларига лойиҳа ҳақида 
батафсил маълумот берилди. Таъкидлаш 
керакки, лойиҳанинг асосий мақсад ва 
вазифалари республикамиз ҳудудларида 
бошқарув кадрларининг ижтимоий-иқти-
содий ривожланиш, хорижий инвестиция-
ларни жалб этиш ва илғор технологиялар-
ни ўзлаштириш борасидаги салоҳиятини 
оширишдан иборат.

Айтиб ўтиш керакки, дунёнинг ривож-
ланган мамлакатлари билан Ўзбекистон 
Республикаси Президенти ҳузуридаги 
давлат бошқаруви академиясида қўшма 
дастурлар доимий амалга оширилмоқда.

Мазкур Ўзбекистон ва Германия қўшма 
дастурининг академияда амалга оширила-
ётган бошқа дастурлардан фарқи шундаки, 
унда ҳокимлар тайёрланади.

Тингловчиларга давлат бошқаруви-
нинг сиёсий-ҳуқуқий, иқтисодий асослари, 
ҳудудларни ижтимоий-иқтисодий риво-
жлантириш, ташқи савдо масалалари, ин-
вестицияларни жалб қилишга оид назарий 
ва амалий билимлар билан бирга турли 
замонавий мавзулардаги ўқув-тренингла-
ри олиб борилади.

Ўқувлар якуни билан қўшма лойиҳа 

иштирокчилари Германиянинг Бавария 
давлат бошқаруви мактабига стажиров-
кага юборилади.

Умуман олганда, дунёнинг ривожлан-
ган мамлакатларида ҳокимларни тайёр-
лаш миллий мактаблари тажрибаси кенг 
йўлга қуйилган. Мисол учун, “ҳокимлик 
мактаблари” АҚШ, Германия, Россия каби 
давлатларда фаолият юритади. Ушбу мак-
таблар ҳудудларни бошқаришда бевосита 
иштирок этувчи давлат фуқаролик хиз-
матчиларини малакасини ошириш билан 
шуғулланади.

Бугун мамлакатимизда амалга оши-
рилаётган туб ислоҳотлар ҳудудлардаги 
бошқарув кадрларини бугунги кун ис-
лоҳотлари, янгиликлари ва инновация-
лари билан ҳамоҳанг бўлишларини тақозо 
қилади.

Жумладан, “Ўзбекистон – 2030” страте-
гиясининг “Давлат бошқаруви органлари 
фаолиятини “Халқ хизматидаги давлат” 
тамойили асосида ташкил этиш” тўғриси-
даги 78-мақсадида “давлат бошқарувини 
номарказлаштириш сиёсати доирасида 
республика ижро этувчи ҳокимият орган-
ларининг камида 30 фоиз вазифа ва функ-
цияларини маҳаллий ижро органларига 
ўтказиш” вазифаси қўйилган. Буни амалга 
ошириш учун, авваламбор, маҳаллий ижро 
тизими раҳбарларининг билим, малака ва 
кўникмаларини ошириш зарур.

Ишонамизки, “ҳокимлар мактаби” 
лойиҳаси ўз олдига қуйган вазифаларни 
самарали амалга оширади ва ҳудудларни 
ижтимоий-иқтисодий ривожлантиришда 
янги босқични очиб беради.

ЎзА мухбири 
Норгул АБДУРАИМОВА

ёзиб олди.

 Муносабат
ЎЗБЕКИСТОН – ГЕРМАНИЯ:

¥АМКОРЛИКНИНГ ЯНГИ БОС£ИЧИ
Германия Федератив Республикаси канцлери Олаф Шольцнинг 

Ўзбекистонга ташрифи доирасида Ўзбекистон Республикаси 
Президенти ҳузуридаги Давлат бошқаруви академиясида 

Германиянинг Бавария давлат бошқаруви мактаби ҳамда Ханнс 
Зайдел фонди билан ҳамкорликдаги “Ўзбекистон – Германия 

ҳокимликка тайёрлаш мактаби” очилди.

МАЈБУЛ МУДДАТДА ЭКИЛГАН УРУў 
КУТИЛГАН ҐОСИЛНИ БЕРАДИ

Кузги буғдойнинг янги, истиқболли, серҳосил, касаллик ва зараркунандаларга чидамли 
навларининг экиш муддатлари унинг биологик хусусиятларига қараб белгиланади. Кузги 
буғдой экиш учун ерни сифатли тайёрлаш энг асосий тадбирлардан бири ҳисобланади. 
Ўсимликнинг ўсиши ва ривожланиши учун тупроққа ишлов бериш йўли билан тупроқда 

мақбул сув, ҳаво ва озиқа режими яратилади. Бу эса ўз навбатида кузги буғдойнинг ўсиши 
ва ривожланишини яхшилайди, натижада ҳосилдорлик ва дон сифати ортади.

 Мутахассис тавсиялари

Ерни экишга тайёрлаш иккига 
бўлинади. Тупроққа асосий ишлов 
бериш ва экиш олдидан тупроққа 
ишлов бериш. Тупроққа ишлов бе-
ришдан асосий мақсад, тупроқнинг 
зичланган юза қатламини сифатли 
юмшатишдир. Ер юмшатилганда, 
тупроқ зичлиги бузилиб, ғоваклиги 
ортади. Ҳайдов қатламидаги ту-
проқнинг физик хоссалари, сув, 
ҳаво, иссиқлик ўтказиш тартиби 
яхшиланади. Микроорганизмлар 
фаолияти кучайиб органик масса-
ларнинг чириши тезлашади ва тур-
ли маъданли бирикмалар ўсимлик 
томонидан осон ўзлаштирилади. 
Кузги буғдой экиладиган ерлар-
нинг ишлаш тизими ундан олдин 

шу майдонга қандай экин тури 
экилганлигига боғлиқ. Ўтган йил-
лари 10-15 фоиз очиқ майдонларга 
сурункасига 2-3 йил ғалла жой-
лаштирилди. Бу эса ўз навбатида 
ғалла майдонларини кучли ўт боси-
шига ва оқибатда ҳосидорликнинг 
белгиланганидан 6-10 центнерга 
паст бўлишига олиб келди. Бирин-
чи навбатда бир ерга кетма-кет 3-4 
йил ғалла экилишининг олдини 
олиш керак. Шудгор қилинган 
майдонларда ер текислаш ишла-
ри сифатли ва ўз вақтида бажари-
лиши лозим. Ўтли майдонлардаги 
ажриқ, ғумой илдизлари тозалаб, 
териб олиниши зарур. Шудгор қи-
лиш жараёнида пайдо бўлган ариқ 

(борозда)лар бир текис кўмилиши 
керак. Ер текислаш мосламалари 
(длинобазный планировщик)нинг 
техник созлиги муҳим аҳамиятга 
эга. Ер текислашда ҳозирги кунда 
замонавий лазерли ер текислаш 
техникалардан фойдаланилмоқда-
ки, бунинг афзалликлари кўп. Бун-
да аввало далалар текис ва бир 
хил сиртга эга бўлади, суғоришга 
сарфланадиган сув 20-25 фоизга 
тежалади, тупроқ шўрланишининг 
камайишига эришилади, суғориш 
вақти, ишчи кучи, энергия сарфи 
камаяди, экинлар бир текисда униб 
чиқади, бир хил намлик ва озуқа 
билан таъминланади.

(Давоми 2-саҳифада)

Мамлакатимизда олий таълимдаги 
қамров даражаси ортиб, олий ўқув юрт-
ларига қабул қилиш 2024-25 ўқув йилида 
салкам 45 фоизга етди. Давлат олий ўқув 
юртлари билан бирга нодавлат таълим 
муассасалари ва хорижнинг нуфузли 
олийгоҳларининг филиаллари ҳам иш 
олиб бормоқда. Шу ўринда айтиш керак-
ки, уларда талабаларнинг ўқиб, билим 
олишлари учун барча шароитлар бор. 
Биргина ўзим фаолият олиб бораётган 
Фарғона давлат университетининг Аграр 
қўшма факультетини олайлик. Факуль-
тетимиз 2021 йил Венгрия қишлоқ хў-
жалиги ва ҳаёт фанлари университети  
билан узоқ йиллик ҳамкорлик шартно-
маси асосида ташкил топган бўлиб, айни 
вақтда 5 та йўналиш мавжуд. Шунингдек, 
магистратура босқичида ҳам Агрокимё, 
Тупроқшунослик, Ўсимликлар ҳимояси ва 
карантини ҳамда Доривор ўсимликларни 
етиштириш ва қайта ишлаш технологи-
яси мутахассисликлари бўйича талаба-
лар таҳсил олмоқда. Уларга 5 нафар фан 
доктори, 30 дан зиёд фан номзодлари ва 
15 га яқин ўқитувлар ўз йўналишлари  
бўйича сабоқ бермоқдалар. Аграр қўш-
ма факультетимизда 03.00.13-Тупроқ-
шунослик, 06.02.03-Хусусий зоотехния, 
Чорвачилик маҳсулотларини ишлаб 
чиқариш технологияси ва 06.01.08-Ўсим-
ликшунослик ва 06.01.07-Мевачилик ва 
узумчилик ихтисосликлари бўйича таянч 
докторантура, мустақил изланувчи ва 
мустақил тадқиқотчилар фаолият кўра-
сатиб келмоқда. Талабаларнинг бево-
сита ўқув жараёнидаги олган назарий 

билимларини амалиётга боғлаш ва ишлаб 
чиқаришга интеграция қилиш мақсадида 
Фарғона туманида Оқбилол ўқув-тажри-
ба маркази фаолият олиб бормоқда. Бу 
ерда салкам 1 гектар майдонда узумзор, 
малиназор, доривор ўсимликлар кол-
лекцияси мавжуд бўлиб, талабаларнинг 
хоҳиш-истакларидан келиб чиқиб, ама-
лиёт дарслари ҳам шу ерда олиб олиб 
борилади. Устоз-шогирд тамойиллари 
асосида илмий тадқиқот олиб бораётган 
иқтидорли талабалалар, магистрлар ва 
докторантлар учун бу тадқиқот маркази 
айни тажриба тўплаш, малака ошириш 
ва кўникмалар ҳосил қилиш учун катта 
имкониятдир. 

Ҳусанжон ИДРИСОВ,
Фарғона давлат университети 

Мевачилик ва сабзавотчилик 
кафедраси доценти,

қишлоқ хўжалиги фанлари бўйича 
фалсафа доктори (PhD).

ФАРҒОНАДА ЭЛЕКТРОТЕХНИКА ИШЛАБ ЧИҚАРИШГА 
ИХТИСОСЛАШГАН ТЕХНОПАРК ҚУРИЛИШИ БОШЛАНДИ

Давлатимиз раҳбарининг “Хом-
ашёдан – тайёр маҳсулотгача” та-
мойили асосида ҳудудларда ишлаб 
чиқариш имкониятларини кенгай-
тириш, хорижий компанияларни 
Ўзбекистонга кенг жалб қилиб, юр-
тимиз экспорт салоҳиятини ошириш-
га қаратилган бу каби йирик саноат 

мажмуалари бугун мамлакатимиз 
иқтисодиётининг муҳим “драйве-
ри”га айланиб бормоқда. 

Ушбу ғоянинг мантиқий давоми 
сифатида Президентимизнинг жорий 
йил 10 январдаги “Электротехника 

саноатининг ишлаб чиқариш ва экс-
порт салоҳиятини янада ошириш-
га доир қўшимча чора-тадбирлар 
тўғрисида”ги қарорига кўра “Eltech 
Industrial” технопарки фаолия-
ти янада кенгайтирилди. Хусусан, 
технопаркнинг Фарғона ва Хоразм 
вилоятларида алоҳида филиаллари 
ташкил этилиб, у ерда қурилиш-мон-
таж ишлари бошлаб юборилди.

Шунингдек, Президентимиз та-
шаббуси билан Оҳангарон, Фарғона, 
Қарши ва Урганч шаҳарларидаги тех-
нопаркларда композит материаллар, 
металл ва пластмассага ишлов бе-
риш, қолиплар ишлаб чиқариш, қа-
доқлаш каби ёндош соҳа корхонала-
рига 10 гектаргача жой ажратилиши 
ва бу йўналишдаги аниқ лойиҳалар 

учун “тайёр бино” қурилиб, “саноат 
ипотекаси” шартларида кредит ҳи-
собига тадбиркорларга берилиши 
белгиланди. Ушбу корхоналарга мол-
мулк ва фойда солиғидан 50 фоизгача 
имтиёз берилиши кўзда тутилди.

Фарғона шаҳрининг “Эко шаҳар” 
ҳудудида қурилиши бошланган тех-
нопаркнинг умумий майдони 10 гек-
тарни ташкил қилади. Уни инфра-
тузилма билан таъминлаш бўйича 
манзилли дастур ишлаб чиқилди, 25 
млн. АҚШ долларига тенг 4 та лойиҳа 
пакети шакллантирилди. 

Жумладан, улар орасида автомо-
биллар учун аудио-радио қурилма-
лар ва бошқа мультимедиа бутловчи 
қисмлари ишлаб чиқариш лойиҳаси 
ҳам ўрин олган бўлиб, у дунё авто-
мобилсозлик саноатига электроника 
тизимлари етказиб берувчи Туркия-
нинг “DAIICHI Electronic” компанияси 
ҳамкорлигида тадбиқ этилади.

Технопарк ҳудудида ижти моий 
инфратузилма объектлари дав-
лат-хусусий шерикчилик асосида 
жойлаштирилиши ҳам кўзда тутил-
ган. Бу борада кадрлар масаласига 
алоҳида аҳамият берилиб, технопарк 
ҳудудида дуал таълим асосида мута-
хассислар тайёрлаш ва малакасини 
ошириш учун мономарказлар, ўқув 
хоналари ҳамда лабораториялар 
ташкил этилиши режалаштирилган.

Технопарк иштирокчилари учун 
киритиладиган инвестициялар ҳа-
жмига қараб, мол-мулк, ер, даромад 
ва сув каби қатор солиқлар тўлашдан 
озод қилиниши белгилаб қўйилган.

Ўзсаноатқурилишбанк
ахборот хизмати

Жорий йилнинг 
11 сентябрь куни 

Фарғона шаҳридаги 
электротехника 

маҳсулотлари 
ишлаб чиқаришга 

ихтисослашган “Eltech 
Industrial” технопаркида 

“саноат ипотекаси” 
асосида дастлабки 

инвестиция лойиҳалари 
қурилишига старт 

берилди. Лойиҳалар 
“Ўзэлтехсаноат” 
уюшмаси ҳамда 

Ўзсаноатқурилишбанк 
ҳамкорлигида амалга 

оширилмоқда.

Юртимизда ёш авлодни ҳар томонлама етук ва баркамол қилиб 
тарбиялаш йўлида ҳаётбахш ислоҳотлар олиб борилмоқдаки, бу 
уларнинг замонавий ва ҳар томонлама интеллектуал салоҳиятга 
эга кадрлар бўлиб камол топишида муҳим ўрин тутмоқда.

ОЛИЙ ТАЪЛИМДАГИ ИСЛО¥ОТЛАР ЁШЛАРНИНГ МАЛАКАЛИ КАДРЛАР 
Б¤ЛИБ КАМОЛ ТОПИШИДА МУҐИМ ¤РИН ТУТМОЈДА

Келиб тушган мурожаат-
ларнинг 3802 таси кўриб 
чиқилиб, шундан 2522 таси 
ижобий ҳал қилинди. Муро-
жаатларнинг асосий қисми 
суд-ҳуқуқ, ичимлик суви, 
электр таъминоти, давола-
ниш учун ордер олиш, бо-
лалар нафақаси ва моддий 
ёрдам олиш бўйича келиб 
тушмоқда. Келиб тушган му-
рожаатлар асосида маҳалла-
ларда хонадонбай ўрганиш ва 
сайёр қабуллар ўтказилиши 
натижасида бир қатор ижо-
бий ишлар амалга оширилди. 
Масалан, Ёшлик ва Келажак 
тонги маҳаллаларида транс-
форматор ўрнатилди. Фуқа-
роларнинг мурожаатлари 
натижасида Мустақиллик-
нинг беш йиллиги маҳалла-
си Саховат кўчасидаги 2500 
хонадон ичимлик суви билан 
таъминланди. Мурожаатлар 
натижасига кўра, ижтимоий 

ҳимояга муҳтож, бандлиги 
таъминланмган 26 нафар 
хотин-қизга субсидия асо-
сида тикув машина берилди. 
“Ёшлар дафтари”да турган 42 
нафар фуқаронинг ўқиши 
учун контракт пули тўлаб бе-
рилди. Мурожаат қилган 43 
нафар фуқарога даволаниш 
учун  ордер олиб берилди 
ҳамда 48 нафар фуқаро до-
ри-дармон билан таъминлан-
ди. Шунингдек, ногиронлиги 
бўлган, ижтимоий ҳимояга 
муҳтож 10 нафар  фуқарога 
эшитув аппарати, 25 нафа-
рига ногиронлик аравачаси, 
5 нафарига қўлтиқ-таёқ олиб 
берилди.

А.АЛИМОВ,
Ўзбекистон 

Республикаси 
Президентининг 

Янги Наманган 
туманидаги Халқ 

қабулхонаси мудири.

МУРОЖААТЛАР 
ОРТИДАГИ ТАҚДИРЛАР
Жорий йилнинг ўтган 8 ойи давомида Янги 
Наманган тумани ҳудудида яшовчи аҳолидан 
Ўзбекистон Республикаси Президентига 
Ишонч телефони, Халқ қабулхонаси ҳамда веб-
сайт  орқали  3941 та  мурожаат келиб тушган 
бўлиб, бу ўтган йилнинг шу даврига нисбатан 
мурожаатлар 169 тага камайганини билдиради. 

(Боши 1-саҳифада)
Ер текислаш ишлари суғориш жа-

раёнида сув кўллаш эҳтимоли батамом 
йўқ бўлгандан кейингина тугатилади. 
Агар далада сув кўллайдиган, нотекис 
жойлар қоладиган бўлса ниҳоллар униб 
чиққандан кейин, сув кўллаши оқибатида 
касалланиб, нобуд бўлади ва келгусида 
айнан шу майдонларда занг  касаллиги-
нинг ўчоқлари пайдо бўлади.

Ер тайёрлашда дала четларидаги ер-
лар ва уватларни текислаб, ерга қўшиш 
керак. Экишдан аввал албатта 100 фоиз 
фосфорли ва калийли ўғитларнинг ерга 
солинишини ва тупроққа аралашишини 
таъминлаш зарур. Фосфорли ва калийли 
ўғитсиз ғалла экмаслик керак.

ҒЎЗА ҚАТОР ОРАСИ ЭКИШГА 
ҚАНДАЙ ТАЙЁРЛАНАДИ?

Республикамизнинг суғориладиган 
ер шароитида экиладиган кузги буғдой-
нинг 90 фоизи, ҳатто ундан ортиқроғи 
ғўза қатор ораларига экилади. Бундай 
ҳолда буғдой экиладиган ер майдонлари 
биринчи навбатда бегона ўтлардан тоза-
ланиб, ғўза қатор оралари КРХ-4, КРХ-3,6, 
КХУ-4, КПН-4 каби универсал қультива-
торлар ва шу сингари бошқа мосламалар 
билан юмшатилади. Ўтган йили айрим 
майдонларда ер тайёрлаш жараёнида 
кесак кўчди. Натижада, қимматбаҳо уруғ-
ликнинг бир қисми ҳар хил чуқурликка 
ва кесак устига тушиб, кўмилмай қолиб 
уруғнинг 40-45 фоизи униб чиқмади. Ғал-
ла экиш учун ер тайёрлашда энг муҳим 
агротехник тадбир бу эгатларнинг тўлиқ 
бузилиши ва 15-18 см.ли юмшоқ тупроқ 
қатламини ҳосил қилишдир. Бунинг учун 
охирги сувдан кейин сифатли култива-
ция ўтказиш энг самарали усул ҳисобла-
нади. Ерни сифатли тайёрлаш учун 2-3 
марта культватор билан ишлов бериш, 
уруғларнинг чуқур кўмилиб кетмасли-
гининг олдини олиш зарур. Ғўзапоялари 
йиғиштириб олинган ер майдони 10-12 
см. чуқурликда чимқирқар ёрдамида юза 
юмшатилгандан кейин 20-25 см. чуқур-
ликда ағдариб, ҳайдалади. Ҳайдалган ер 
майдонидаги тупроқ намлиги дала нам 
сиғимига нисбатан 50-60 фоизни ташкил 
этганда ерга “зиг-заг”  борона ёрдамида 
ишлов берилади.

Дон в а дуккак ли экинлар ил-
мий-тадқиқот институтида олиб борил-
ган тадқиқот натижалари шуни кўрсат-
дики, ўз вақтида ва юқори сифатли қилиб 
ерни кузги буғдой экишга тайёрлаш 
ҳар қандай ўтмишдош экиндан кейин 
ҳам юқори дон ҳосили олиш имкония-
тини беради. Ҳар бир ўтмишдош экин 
туридан кейин тупроққа ишлов бериб, 
ерни экишга тайёрлашнинг ҳам ўзига 
хос хусусиятлари бор. Суғориладиган 

ер шароитида кузги буғдой учун ўтмиш-
дош экин сифатида ғўза, кўк масса учун 
маккажўхори, дон учун маккажўхори ва 
охирги йилларда кунгабоқар экилади-
ган майдонлар ҳам кенгайиб бормоқда. 
Кузги ва баҳорги буғдойдан бўшаган ер 
майдонларига қайта буғдой экишни ре-
жалаштирмаслик лозим.

Экиш олдидан фосфорли ва калийли 
ўғитларни қўллаш

Ғўза қатор ораларини кузги буғдой 
экишга тайёрлашнинг ўзига хос хусуси-
ятлари бор. Ғўза қатор ораларини экишга 
тайёрлаш олдидан таъсир этувчи модда 
ҳисобида фосфорли ва калийли ўғит-
ларни йиллик меъёри фосфор 90-100 
кг., калий 50-60 кг. ҳисобида берилади. 
Экиш олдидан фосфорли ва калийли 
ўғитлар йиллик меъёрининг 100 фоиз 
берилишини таъминлаш ғаллачиликда 
фосфор, калий билан озиқлантиришнинг 
энг мақбул муддатидир. 

УРУҒ ЭКИШНИНГ
МЕЪЁРЛАРИ

Кузги буғдойнинг ҳар бир минтақада 
тупроқ иқлим шароитидан келиб чиққан 
ҳолда мақбул муддатларда экилиши 
уруғни текис ундириб олиш, кузги ўсиш 
даврида қишки тиним даврига кириш 
учун тайёргарлик ҳолатини ўтиш, нор-
мал қишлаш ва юқори ҳосил беришини 
таъминлайди. Очиқ майдонларга ғалла 
экишда биринчи навбатда экиш ишла-
рини махсус ғалла экиш сеялкаларида 
қилиш керак. Бунда уруғ бир хил чуқур-
ликка тушади ва текис униб чиқади. Соха 
мутахасислари ва агрономлар сеялканинг 
дискли сошникларига эътиборни қара-
тишлари лозим. Сошниклар тўлиқ бўлиб, 
улар экишга яроқли бўлиши керак. Агар 
очиқ майдонларда ўғит сепиш мослама-
лари ёрдамида экиш ишлари бажарилса 

уруғ бир текис тушмайди. Чунки, трактор 
излари атрофида ниҳол қалин, аксинча 
3 метрдан кейин уруғ кам тушиб ниҳол 
сийрак бўлиб қолади. Энг салбий ҳолат 
жўяк олиш жараёнида 25-30 фоиз уруғлар 
белгиланган чуқурликдан пастга ва 10-12 
фоиз уруғлар юзага чиқиб қолади. Чуқур-
ликка тушиб кетган уруғлар униб чиқа 
олмайди. Юзага тушган уруғларни эса 
қушлар еб кетади. Натижада 1 гектарда 
ўртача ниҳоллар сони 20-25 фоизга кам 
бўлади.

Ғўза қатор ораларига экишда экиш 
ишлари махсус мосламалар ёрдамида 
амалга оширилиши ва бу мосламалар-
нинг ишга яроқлилиги ҳамда уруғни бир 
текисда ташлашига эътибор  қаратилади. 
Экиш мосламаларида ғалла уруғларини 
экишда уруғнинг бир текис тушишини 
таъминлаш билан бирга майда ишчи 
органлари воситасида тупроққа яхши 
аралашишини, саёзроқ ва энсизроқ эгат 
олишни ташкил этиш муҳим ҳисоблана-
ди. Кесакли майдонларга уруғ сепиш тав-
сия эътилмайди. Худди шундай эгатлар 
тўлиқ узилмаган, 15-18 см. чуқурликда 
юмшатилмаган майдонларда ғалла экиш  
ўта салбий ҳолатларни келтириб  чиқа-
ради. Муддатидан эрта экилганда кузда-
ги иссиқ ҳаво ҳарорати ва тупроқдаги 
етарли намликдан фойдаланиб, буғдой 
ўсиб, қалинлашиб кетиши натижасида 
димиқиши ва уни қишда совуқ олиши 
мумкин. Ундан ташқари, бундай май-
донлардаги буғдой занг касаллиги би-
лан ҳам зарарланади. Кечки муддатда 
экилганда буғдой илдиз тизими яхши 
ривожланмасдан, қишга тайёргарлик ҳо-
латини ўтамасдан тиним даврига киради. 
Бундай ҳолда буғдойнинг бир қисмини 
совуқ олади, қолганлари эса қор таги-
дан кучсиз ва нозик ҳолда чиқиб, ташқи 
муҳитнинг ноқулай омилларига чидамсиз 

бўлади. Ҳаддан ташқари кеч экилган уруғ 
умуман униб чиқмаслиги ҳам мумкин. 
Кузги бошоқли дон экинлари минтақа 
учун мақбул муддатларда экилгандагина 
уруғнинг текис униб чиқиши, ўсимлик-
нинг кучли ривожланиши, яхши туплаши 
ва қишнинг қаттиқ совуғига бардошли 
бўлишини таъминлайди.

Республиканинг суғориладиган ер 
шароитига экиш учун тавсия этилган 
кузги буғдой навлари учун уруғ экиш 
меъёри гектарига 4,5-6 млн. дона унув-
чан уруғни ташкил этади. Ғўза қатор 
ораларига ва кечки муддатда экилганда 
экиш меъёри 15-20 фоизга оширилади. 
Ишлаб чиқариш шароитида кўпчилик 
экиш меъёрини барча навлар учун бир 
хилда ва килограммда белгилашади. Бу 
албатта, хатоликдир. Ана шундай хато-
ликка йўл қўймаслик учун уруғ экиш 
меъёри гектарига миллион дона унув-
чан уруғ ва минг дона уруғ оғирлиги ва 
килограммда белгиланиши мақсадга 
мувофиқ бўлади.

Ғалладан юқори ҳосил олиш учун 
экиш муддатларига қатъий риоя қилиш 
лозим. Кўп йиллик тажриба ва натижа-
ларга кўра, Қорақалпоғистон Республи-
каси ва Хоразм вилоятида экишни 25 
августдан 1 октябргача тугатиш лозим. 
Фарғона водийси ҳамда марказий мин-
тақаларда 5 сентябрдан 10-октябргача, 
Сурхондарё ва Қашқадарё вилоятлари-
да 10 сентябрдан 20 октябргача экиш-
ни ташкил қилиш ижобий натижасини 
беради. Экишнинг муддатидан бир кун 
кечикиши гектаридан 1 центнердан ҳо-
сил йўқотилиши демакдир. Агар экиш 
муддати 20 кун кечикса, 20 центнер кам 
ҳосил олинади. Агар муайян бир сабаб 
билан экиш муддати кечикса ёки қў-
шимча майдонларга кечроқ ғалла экиш 
зарурати туғилса, экиш меъёрига 20-30 
кг.дан уруғлик қўшимча қилинади. Экиб 
бўлингандан кейин далалар зудлик билан 
суғорилиши шарт, шунда юзага тушган 
уруғларни қушларнинг еб кетиш эҳти-
моли пасаяди. Ғалла мақбул муддатларда 
экилган бўлса-да, суғорилмаса, унинг 
униб чиқиш самарадорлиги кундан-кунга 
пасайиб боради. Суғориш ишларини таш-
кил этишда даланинг ҳар 50-60  метридан  
кўндаланг ўқариқлар олиниб, гектари-
га 700-800 метр куб сув билан суғориш  
талаб этилади. Бунда дала қанчалиқ 
катта ва узун  бўлмасин барча қисмида 
бир текисда нам сақланиб, тўлиқ ниҳол 
олиш имконияти юзага келади. Аксинча 
ўқариқлар олинмаса, дала боши кучли 
захлаб кетиб, охирида  сув  кўллайди, 
асосий ҳосил берадиган ўрта қисм яхши 
суғорилмайди, натижада ҳосил камайиб 
кетади.

Ушбу агротехник тадбирлар ўз вақти-
да ва сифатли амалга оширилса, кутилган 
натижага эришилади.

Р.СИДДИҚОВ,
Дон ва дуккакли экинлар илмий-

тадқиқот институти директори, 
қ.х.ф.д., профессор.

МАЈБУЛ МУДДАТДА ЭКИЛГАН УРУў 
КУТИЛГАН ҐОСИЛНИ БЕРАДИ

06.01.01 – “Umumiy dehqonchilik. Paxtachilik” ixtisosligi bo‘yicha 
doktorantura uchun 1 nafar, tayanch doktorantura uchun 4 nafar, 
stajyor tadqiqotchilik uchun 1 nafar talabgor qabul qilinadi.

06.01.02 – “Melioratsiya va sug‘orma dehqonchilik” ixtisosligi 
bo‘yicha doktorantura uchun 1 nafar, tayanch doktorantura uchun 
3 nafar talabgor qabul qilinadi.

06.01.04 – “Agrokimyo” ixtisosligi bo‘yicha doktorantura uchun 
1 nafar, tayanch doktorantura uchun 2 nafar talabgor qabul qilinadi.

06.01.05 – “Seleksiya va urug‘chilik” ixtisosligi bo‘yicha 
doktorantura uchun 2 nafar, tayanch doktorantura uchun 4 nafar 
talabgor qabul qilinadi.

06.01.08 – “O‘simlikshunoslik” ixtisosligi bo‘yicha doktorantura 
uchun 1 nafar, tayanch doktorantura uchun 3 nafar, stajyor 
tadqiqotchilik uchun 1 nafar talabgor qabul qilinadi.

Hujjatlarni qabul qilish muddati: 
2024-yil 15-sentabrdan – 15-oktabrgacha;

Taqdim etiladigan hujjatlar ro'yxati:
1. Ariza – Ilmiy-tadqiqot instituti direktori nomiga
2. Qisqacha biografik ma’lumot (ob’ektivka )
3. Mehnat daftarchasining belgilangan tartibda tasdiqlangan 

nusxasi (ishlayotgan talabgorlar uchun).
4. Oliy ta’lim muassasasi magistraturasi diplomi yoki oliy ma’lumot 

(mutaxasislik dasturlari bo’yicha) to‘g‘risida diplom nusxasi.
5. Nashr etilgan ilmiy ishlar ro‘yxati, shuningdek ularning nusxalari 

(kamida 1 ta maqola va 2 ta tezis).
6. Pasport nusxasi.
7. O‘zbekiston Respublikasi Prezidenti Davlat stipendiyasi hujjat 

nusxasi (mavjud bo‘lsa)
8. Til bo‘yicha milliy yoki unga mos darajadagi xalqaro sertifikat 

“B1” daraja. Stajyor tadqiqotchilikga talab etilmaydi.

Ro'yxatdan o'tish: https://daraja.ilmiy.uz

MUROJAT UCHUN: +998911907983, +998909572688
Manzil: Toshkent viloyati, Qibray tumani, Oqqovoq MFY,  Botanika 

ko‘chasi (Ilmiy kadrlar tayyorlash bo‘limi).

PAXTA SELEKSIYASI, 
URUG‘CHILIGI VA YETISHTIRISH 

AGROTEXNOLOGIYALARI 
ILMIY-TADQIQOT INSTITUTI 

2025-YIL UCHUN OLIY TA’LIMDAN 
KEYINGI TA’LIM YUZASIDAN 

QABUL E’LON QILADI
DOKTORANTURA (DSc), 

TAYANCH DOKTORANTURA (PhD) 
STAJYOR-TADQIQOTCHILIK

 Эълонлар

Тизимимиз ҳисобида 633 
километр хўжаликлараро ва 
туманлараро каналлар, ушбу 
каналларда 1423  дона гидро-
техник иншоот, 1010 дона сув 
ўлчаш гидропости, кластер ва 
фермер хўжаликлари ҳисобида 
эса 5238 километр ички суғориш 
тармоқлари мавжуд. Куз-қиш 
мавсумида қишлоқ хўжалиги 
экин майдонларини кафолатли 
сув билан таъминлаш мақсади-
да Ўзбекистон Республикаси Сув 
хўжалиги вазирлиги ва вилоят 
ҳокимлиги билан келишган ҳолда 
куз-қиш мавсумида  каналларни 
тозалаш ва иншоотларни таъ-
мирлаш бўйича сентябр ойидан 
март ойигача бўлган чора-тадбир-
лар режаси ишлаб чиқилди. Юз 
километрдан зиёд туманлараро 
ва хўжаликлараро каналларни 
механизмда тозалаш, 170 дона 
сувни бошқариш гидротехник 
иншоотларини таъмирлаш ва ўр-
натиш, 178 дона сув ўлчаш гидро-
постларини таъмирлаш шулар 
жумласидандир. Бугунги кунда 
ҳам таъмирлаш-тиклаш ишлари 
белгиланган режа асосида амалга 
оширилмоқда. Шу билан бирга 
ички суғориш тармоқларидаги 
333 километр узунликдаги ички 
ариқларни механизмда, 2368 дона 

(Боши 1-саҳифада)
Ҳайвонлар касалликларига қарши 

ўтказиладиган профилактик тадбир-
ларни “Маҳаллабай” ва “Хонадонбай” 
усул асосида амалга ошириш тизими 
яратилди. Республикамизга қўшни 
давлатлардан касалликларнинг ки-
риб келиши ва тарқалишининг олдини 
олиш мақсадида чорва моллари ҳамда 
паррандаларни касалликларга қарши 
профилактик эмлаш тадбирлари ўтка-
зилиши тизимли йўлга қўйилиб, ҳай-
вонлар сақланадиган жойлар доимий 
равишда профилактик дезинфекция 
ва дезинсекция қилиб борилмоқда. 
Бунда биринчи навбатда, қўшни дав-
латлар билан жами 6221 км. узунлик-
даги буфер ҳудудларига кирган 82 та 
тумандаги 8 млн. бошдан ортиқ чорва 
моллари ва 12 млн. бошдан ортиқ пар-
рандаларда юқумли касалликларга қар-
ши профилактик эмлаш тадбирлари 
ўтказилмоқда. Шунингдек, давлат че-
гараси орқали ўтказиш пунктларидаги 
давлат ветеринария хизмати томони-
дан рес публикамизга кириб келган 1 
мил лионга яқин автотранспорт воси-
талари ветеринария-санитария ишло-
видан ўтказилиб, зарарсизлантирилди. 
Натижада, ҳозирги кунда республика 
ҳудудида ҳайвонларнинг ўта хавфли 
юқумли касалликлари бўйича эпизоо-
тик барқарорлик таъминланиб келин-
моқда. Тизимнинг моддий-техник ба-
засини янада мустаҳкамлаш учун 256 
та махсус (хизмат, совутгичли, дезин-
фекцияловчи, зарарсизлантирувчи ва 
мобиль лабораториялар) автотранс-
порт воситалари, 3000 та велосипед ва 
мотоцикллар, 1400 та автомат шприц, 
термосумка ва махсус кийимлар, 1 млн. 
дона вакуумли пробиркалар, 200 дона 
контейнер, 800 та маиший совутгич 
билан таъминланди ва 30 та сут қабул 
қилиш шахобчалари ташкил этилди.

Озиқ-овқат маҳсулоти хавфсизлиги ва 
сифатини таъминлаш бўйича  Республика 

ДАВЛАТ ВЕТЕРИНАРИЯ ХИЗМАТИ ТОМОНИДАН ¥АЙВОНЛАРНИНГ Ю£УМЛИ КАСАЛЛИКЛАРИНИНГ 
ОЛДИНИ ОЛИШ БОРАСИДА £АНДАЙ ИШЛАР АМАЛГА ОШИРИЛМО£ДА?

ҳайвонлар касалликлари ташхиси ва 
озиқ-овқат маҳсулотлари хавфсизлиги 
давлат маркази халқаро аккредитация-
дан ҳамда унинг тизимидаги Қашқадарё, 
Фарғона, Бухоро ва Хоразм вилоятидаги 
ветеринария лабораториялари миллий 
аккредитациядан ўтказилди. Ҳудудларда 
эпизоотик барқарорликни таъминлаш 
мақсадида 16 миллионта лаборатория ди-
агностик таҳлиллари ўтказилди. Ўтказил-
ган лаборатория текширув таҳлиллари 
натижасида 40 тн. гўшт ва гўшт маҳсу-
лотлари, 266 минг дона тухум, 37 тн. сут 
ва сут маҳсулотлари, 241 тн. ўсимлик ва 
полиз маҳсулотлари истеъмолга яроқсиз 
деб топилиб, савдога чиқарилишининг 
олди олинди.

Тизимни рақамлаштиришда жорий 
йилда касалликларга ташхис қўйиш 
бўйи ча VIS-SAYYOR, касалликларни таҳ-
лил қилиш, прогнозлаш ва хариталаш, 
назорат қилиш бўйича VIS-MONITORING, 
чегара ветеринария назоратини амалга 
ошириш бўйича VIS-CHEGARA электрон 
дастурлари яратилиб, шу кунгача жами 

14 та электрон дастур амалиётга жорий 
қилинди.

Бугунги кунда қўмита тасарруфи-
да 3 та олий таълим муассасаси, 3 та 
илмий- тадқиқот институти, 4 та вете-
ринария медицинаси техникуми ва 1 
та академик лицей фаолият юритмоқда. 
Самарқанд давлат ветеринария меди-
цинаси, чорвачилик ва биотехнология-
лар университети ва унинг Нукус ҳамда 
Тошкент  филиалларида жами 10 мингга 
яқин талаба таҳсил олмоқда. Ветери-
нария ва чорвачилик соҳасида жорий 
йилнинг биринчи ярим йиллигида 22 
нафар илмий даражали мутахассислар 
тайёрланди ҳамда 

12 нафар илмий изланувчиларнинг 
диссертация ишлари илмий семинарлар-
да муҳокамадан ўтказилди. Қўмита тасар-
руфидаги олий таълим муассасаларида 
жами 12 та маҳаллий ва 6 та хорижий 
лойиҳа амалга оширилмоқда. Самарқанд 
давлат ветеринария медицинаси, чорва-
чилик ва биотехнологиялар универси-
тети ҳузуридаги Кадрлар малакасини 

ошириш марказида жорий йилнинг  
1 сентябрь ҳолатига кўра жами мингга 
яқин ветеринария мутахассиларининг 
малакаси оширилди.

Жорий йил якуни билан халқаро мо-
лия институтларининг 14 млн. доллар 
грант маблағлари ҳисобидан ветери-
нария участкалари офис типидаги 500 
дона контейнерлар билан таъминлана-
ди. Туман бўлимлари  (1 тн. ҳажмдаги) 
190 дона, вилоят бошқармалари  14 дона  
(5 тн. ҳажмдаги) ҳамда 700 дона маиший 
совиткичлар, 180 дона махсус автотран-
спорт воситалари ва 210 дона компью-
тер жамламалари билан таъминланади. 
Мавжуд 14 та давлат чегара ўтказиш 
пунктининг 5 таси қайта жиҳозланади 
ҳамда импорт қилинаётган ҳайвонлар 
карантини учун ҳар бири 500 бош чор-
вага мўлжалланган жами 4 та карантин 
станциялари ташкил қилинади.

Қорақалпоғистон Республикаси, Ан-
дижон ва Сирдарё вилоятлари ҳайвонлар 
касалликлари ташхиси ва озиқ-овқат маҳ-
сулотлари хавфсизлиги давлат марказла-
ри ISO-17025 халқаро стандарти бўйича 
миллий аккредитациядан ўтказилади. 
Ҳудудий диагностика лабораторияларига 
кимёвий моддалар, дори воситалари ва 
оғир металл тузлари қолдиғини аниқлай-
диган 6 та лаборатория ускунасини ўр-
натиш, шунингдек, Андижон, Фарғона, 
Наманган, Тошкент, Қашқадарё, Хоразм 
ва Самарқанд вилоятларида ҳайвонлар 
озуқасини таҳлил қилувчи лаборатория 
ташкил этиш бўйича вазифалар белгилаб 
олинган.

Яқинда Миллий матбуот маркази-
да Ветеринария ва чорвачиликни ри-
вожлантириш қўмитаси томонидан 
“Ветеринария ва чорвачиликни ривож-
лантириш соҳасидаги ислоҳотлар ва гал-
даги вазифалар” мавзусида ўтказилган 
мат буот анжуманида шулар хусусида 
батафсил сўз юритилди.

Раимқул СУЯРОВ,
“Qishloq hayoti” мухбири.

 Ирригация тизимларида
Сирдарё вилоятида ҳам жорий куз-қиш мавсумида 
ирригация тармоқларини тозалаш, улардаги сув 
иншоотларини таъмирлаш бўйича муайян ишлар 
режалаштирилган бўлиб, айни пайтда бу борадаги 
ишларга жадал киришилган.

ички ариқ ва лоток тармоқлари-
ни  қул кучида тозалаш, 418 дона 
гидротехник иншоот, 916 дона 
гидропост ҳамда 624 дона сув 
олиш қулоқларини таъмирлаш ва 
жиҳозлаш режалаштирилган. Бун-
дан ташқари, 400 км. масофадаги  
ер ўзанли ариқларни кластер ва 
фермер хўжаликлари ҳисобидан 
бетонлаштириш топшириғи бе-
рилган. Бугунги кунда Боёвут, 
Оқолтин, Сардоба, Мирзаобод 
ва Ховос туманларида кластер ва 
фермер хўжаликлари томонидан 
сув исрофгарчилигининг олдини 
олиш мақсадида ички ариқларни 
тозалаш ва бетонлаштириш ишла-
ри жадал амалга оширилмоқда.

Рамз КОМИЛОВ,
Қуйи Сирдарё ИТҲБ бошлиғи.

Бироқ ҳаётда ана шундай масъулиятли вазифани 
ўз ихтиёри билан бажаришдан бош тортадиган ота-о-
налар ҳам учраб туради. Албатта, бундай вазиятда 
қонун устуворлигини таъминлаш ва таъсирчанлигини 
ошириш мақсадида маъмурий ва жиноий жавобгарлик 
чоралари кўрилади.

Хусусан, жорий йил бошидан Мажбурий ижро бю-
роси Жиззах вилояти бошқармаси ҳудудий бўлимлари 
томонидан  38,2 млрд. сўм алимент қарздорликлари 
ундирилган бўлса, давлат ижрочиларининг ташаббуси 
билан 922 нафар иш билан банд бўлмаган алимент 
тўловчилари доимий иш билан таъминланди, 1886 
та оила яраштирилди. Бир неча маротаба огоҳланти-
рилишига қарамасдан фарзанди алимент таъминоти-
ни тўлашдан бўйин товлаб келган 836 нафар фуқаро 

 тегишли тартибда жавобгарликка тортилган бўлса, 
маъмурий қамоқ жазосига тортилганидан ўзига теги-
шли хулоса чиқармаган 43 нафар фуқарога эса, Ўзбеки-
стон Республикасининг Жиноят Кодекси 122-моддасига 
биноан жиноий жавобгарлик белгиланди.

Хулоса қилиб айтганда, алимент бу қарз эмас, балки 
фарзанднинг у вояга етганга қадар бериладиган таъ-
минотидир. Буни бажариш эса, ҳар бир ота-онанинг 
бурчидир. 

Шаҳриёр ФАЙЗИЕВ,
Мажбурий ижро бюроси Шахсий хавфсизлик 

бошқармаси бош инспектори,
Зафар АҲМЕДОВ,

Мажбурий ижро бюроси Жиззах вилояти 
бошқармаси инспектори.

Хусусан, бунда асосан аҳолини 
зилзила юз бериши эҳтимолида нима 
қилиш, у юз берганда қандай сақла-
ниш йўлларидан хабардор қилинади 
ва йўл-йўриқлари ўргатилади.

Ушбу тадбир доирасида Фавқу-

Унда таъкидланганидек, ёнғин хавфсизлигини 
таъминлаш нафақат соҳа вакиллари, балки барча 
фуқароларнинг вазифасидир. Бунинг учун аввало, 
ёнғин келтириб чиқарувчи омилларни билиш, кичкина 
эътиборсизлик катта фалокатларга олиб келишини 
англаб етишимиз зарур. Кўпинча ёнғинлар оддийги-
на туюлган бепарволик натижасида келиб чиқади. 

Шундай экан, бепарволикка берилмайлик, куз-қиш 
мавсумида ёнғин хавфсизлиги қоидаларига қатъий 
амал қилиб, ўзимизни ҳам ўзгаларни ҳам тилсиз ёв-
дан сақлайлик!

Шуҳрат ХАЛИЛОВ,
Яккасарой тумани 

ФВБ П ва НБ кичик инспектори, катта сержант.

АЛИМЕНТ ҚАРЗ ЭМАС...

ЗИЛЗИЛАГА ТАЙЎРГАРЛИК ОЙЛИГИ ¤ТКАЗИЛМОЈДА

ЁНўИН ХАВФСИЗЛИГИ ПРОФИЛАКТИКАСИГА БАўИШЛАНДИ

Бу ҳаётда фарзанд тарбияси, унинг таъминоти ҳар бир ота-она зиммасидаги ўта шарафли ва 
айни пайтда масъулиятли вазифа саналади.

Маълумки, юртимизда ҳар йили зилзилага тайёргарлик ойлиги ўтказилади.  
Бугунги кунда бу ойлик мақсадини тушунмаган юртдошимиз бўлмаса керак. Шу мақсадда 

ойлик доирасида турли тадбирлар амалга оширилади.

Сўнгги йилларда мамлакатимизда 
етиштирилаётган ғўзадан сифатли 

ҳосил олиш ва турли навларни 
тажрибадан ўтказиш борасида кенг 

кўламли агролойиҳалар амалга 
оширилмоқда.

Ўзбекистон Республикаси Президенти Администрацияси ҳузуридаги Ахборот ва оммавий 
коммуникациялар агентлигида Фавқулодда вазиятлар вазирлиги вакиллари иштирокида 

“Куз-қиш мавсумида юзага келиши мумкин бўлган фавқулодда вазиятларнинг олдини 
олиш, ёнғин хавфсизлиги профилактикаси” мавзусида матбуот анжумани бўлиб ўтди.

лодда вазиятлар бўлими профилак-
тика ва назорат бўлинмаси ходимла-
ри томонидан мактаб ва мактабгача 
таълим, олий ва ўрта махсус таълим 
ташкилотлари ҳамда муассасаларда 
зилзиладан олдин, зилзила вақти-

да ва ундан кейин қандай ҳаракат-
лар қилиниши семинар ва амалий 
машғулотлар орқали тушунтирил-
моқда. Масалан, шу кунларда Чи-
лонзор тумани "Гулистон" МФЙда 
жойлашган 246-сонли ДМТТда 
таррбиячи ва тарбияланувчилар 
иштирокида семинар ва амалий 
машғулотлар ўтказилди. Бундай 
семинарларнинг айнан ёш бола-
лар иштирокида ўтказилишининг 
мақсади маълум. Табиий офатларга 
ёшликдан тайёрланиш  уларга бир 
умрлик тажриба бўлиб қолади. Бун-
дай кўникма табиий офатлар оқиба-
тида юзага келадиган талафотларни 
ҳамда инсонларнинг саросимага ту-
шиб, тартибсиз ҳаракатланишлари-
нинг олдини олади.

Ж.УМАРОВ,
Чилонзор тумани ФВБ П ва НБ 

инспектори, катта лейтенант.

Шундай тажрибадан бири Бўка тумани-
даги “Шукрулло Ясмина агро” фермер хўжа-
лигида ўтказилди. Туркиянинг замонавий 
“Tarteksan” технологияси асосида етиштирил-
ган пахта ҳосилининг бир қисми шу кунларда 
териб олинди.

Айтиш мумкинки, ушбу фермер хўжа-
лигига қарашли 12 гектар ер майдонининг  
2 гектарлик ҳудудини қамраб олган тажриба 
участкасида етиштирилган пахтанинг маҳал-
лий “С-8292” нави замонавий технологиялар-
нинг самараси ва туркиялик мутахассислар 
билан олиб борилган ҳамкорлик натижаси 
туфайли яхши ҳосил берди.

Фермер хўжалиги раҳбари Азизмуҳам-
мад Ғафуровнинг айтишича, бу йилги ҳосил 
миқдори ўтган йилгига нисбатан сезиларли 
даражада ошган. 2 гектар майдондан умумий 
ҳисобда 80 центнер ҳосил олиниши кутил-
моқда. 

Ҳозир 40 га яқин теримчи жалб этилган 
ушбу дала майдонида биринчи терим якун-
ланди ва 20 кундан кейин иккинчи теримни 
бошлаш режалаштирилган. Аслида тажриба 
участкасида қўлланилган “Tarteksan” тех-
нологияси пахта етиштиришда сувни те-
жаш, тупроқ унумдорлигини яхшилаш ва 
ҳосилдорликни ошириш каби инновацион 
ёндашувларни ўз ичига олади. Бунда экилган 
ғўзани парваришлаш учун талаб этиладиган 
турли минерал ўғитлар ва сув ресурслари 
тупроқнинг ҳолатидан келиб чиқиб, автомат-
лаштирилган тизим орқали бериб борилади.

Ушбу тажриба участкасини ташкил қи-
лишдан мақсад мавжуд сув ресурсларидан 
самарали фойдаланишда замонавий суғориш 
технологияларини кенг жалб қилиш орқали 
пахта майдонларида ҳосилдорликни оши-
ришга эришишдир.

Абдулазиз МУСАЕВ,
ЎзА мухбири.

ХОРИЖ ТЕХНОЛОГИЯСИ 
АСОСИДА ПАХТАДАН М¤Л 

¥ОСИЛ ОЛИНМО£ДА

 Куз-қиш мавсуми олдидан

Григас Валерия Викторовна номига 1993 йил 8 февралда  
10-01/4877 рақами билан берилган хонадонга эгалик ҳуқуқини 
берувчи Давлат ордери йўқолганлиги муносабати билан ҳақиқий 
эмас деб ҳисобланади.

Абдукадирова Гульнора Адхамовна номига 1993 йил 1 мартда 
10-02/11363 рақами билан берилган хонадонга эгалик ҳуқуқини 
берувчи Давлат ордери йўқолганлиги муносабати билан ҳақиқий 
эмас, ҳисобланади.

Табишев Хасан Ташкунович номига 1993 йил 23 мартда  
08-02/13282 рақами билан берилган хонадонга эгалик ҳуқуқини 
берувчи Давлат ордери йўқолганлиги муносабати билан ҳақиқий 
эмас, ҳисобланади

КУЗ-ЈИШ МАВСУМИ ЮМУШЛАРИГА 
ЖАДАЛ КИРИШИЛДИ



ЙЎҚЛОВ
Кўпқаватли уйдан зе-

рикиб шаҳарга туташ 
қишлоқдан кичикроқ 
ҳовли сотиб олиш истаги 
туғилди, деб ҳикоя қилди 
бир жўрамиз. – Суришти-
риб юриб шаҳарга яқинроқ 
қишлоқларнинг биридан 
ҳовлисининг бир қисми-
ни сотмоқчи бўлган кек-
са аёлнинг манзилини 
топдим. Тез орада амал-
лаб келишдик, сотиб ол-
ган еримизга мўъжазги-
на иморат тиклаб, кўчиб 
ҳам бордик. 

  Ёши саксонларни қоралаб қолган кампир бир куни саҳарлаб “Отамни йўқлаб 
келай”, деб кетди. Орадан кунлар ўтиб, яна шунга ўхшаш гап билан ҳассасини 
дўқиллатиб кетиб бораётганига гувоҳ бўлдим. Ўйланиб қолдим, ўзи ёши бир жойга 
бориб қолган бўлса...

– Онахон отангизнинг ёши нечада?
– Ёши эсимда йўқ, уйи ҳов анови машина тузатадиган устахонанинг рўпарасида-да.
Ўша дамда рости ҳеч нарса тушунмадим. Бироқ бир неча кун ўтгач машина 

тузатадиган устахонанинг ёнидан ўтаётиб кўзим ярқ этиб очилди: устахонанинг 
рўпараси катта қабристон эди.

Шу дамда баъзан вақт йўқлигини рўкач қилиб тирик ота-оналаридан ҳам хабар 
олмайдиган одамлар борлиги хаёлимдан ўтди.

Қадимдан амал қилиб келинган совчилик удумлари чоғидаги одатлар, турли айтимлар 
халқимизнинг донишмандлиги, ҳаётий тажрибаси билан боғлиқдир

 Реклама

Хоразм вилояти, Қорақалпоғис-
тоннинг Тўрткўл, Элликқалъа туман-
ларида совчилар қизни гулга, йигитни 
булбулга менгзаб таъриф берадилар.

– Сизнинг боғда бир гул очилибди. 
Шуни сўраб ихтиёрингизга келдик, – 
дейишади улар.

Бундан ташқари, совчилик жа-
раёнида қадимдан турли айтимлар 
айтилган. Хоразмда:

Сизнинг боғда гул ғунча, 
Кутдик то очилгунча, 
қабилидаги айтим орқали қизнинг 

ёшлиги, нав ниҳоллиги таъкидлаб 
ўтилади. 

Тадқиқотлар жараёнида маълум 
бўлдики, қадимги туркий халқ санал-
ган ёқутларда ҳам совчиликка келган 
одам қизнинг исмини тилга олмай-
ди. Унга нисбатан “қайин қадам” ёки 
“тош қадам” атамаси ишлатилади. 
Бундан ташқари, татар халқи совчи-
лик удумида ҳам йигитни қайишли 
лочин, қизни эса нафис тусли қушга 
ўхшатиш анъаналари мавжуд. Бу маъ-
лумотлар эса қадим илдизлари бир 
бўлган туркий халқлар совчилик удум-
ларининг ўхшашлигини билдиради.

Қашқадарё вилоятининг дашт ҳу-
дудларида совчилар оддийгина қилиб: 

– Сизлар билан қариндош бўлгани 
келдик, – дейишади.

Қолаверса, вилоятнинг тоғли ҳу-
дудларидан ёзиб олинган айтимларга 
кўра совчилик жараёни мана бундай 
тасвирга тортилади:

Кўктубадан чанг чиқди,
У нимадир чечажон?
Икки отлиқ бир чиқди,
Улар кимдир чечажон?
Аҳамият бериб қаралса, айтимда 

совчи сўзи ишлатилмайди. Кўктуба-
дан кўтарилган чанг, икки отлиқнинг 
келиш жараёнини тасвирлаш орқали 
қизнинг ҳаётида янгилик содир бўли-
ши ҳақида хабар берилмоқда.

Халқимиз қадим анъаналари-
га кўра қиз томоннинг рози ёки 

 норозилиги ҳам турли рамзлар, 
тимсоллар орқали билдирилган. 
Андижон, Қарши шаҳарлари ҳамда 
Жиззахнинг Зомин туманида розилик 
аломати сифатида совчилар тугунида-
ги нон ва қанд алмаштириб қўйилган. 
Самарқанд, Қамаши, Ромитон, Қарши 
туманларида розилик аломати сифа-
тида ош дамлаш урф бўлган.

Булунғурда қиз тараф рози бўлса, 
мезбонлар ўзлари учун пишираётган 
таомларидан совчилар дастурхонига 
келтиришади, рози бўлмасалар тайёр 
таомни ҳам сузмайдилар. Андижонда 
совчи аёл қизникига тугунда патир, 
қанд-қурс, рўмол олиб боради. Агар 
қизнинг онаси совчининг тугунида-
ги рўмолни олиб  қолса, бу розилик 
аломатидир. 

Сирдарёда рози бўлинса аёл сов-
чига кўйлаклик ванон оқ рўмолга 
тугиб берилади, эркак совчига бел-
боғ қўйилади. Совчилар тугунидаги 
нонлар ҳам ўша куни алмаштирилади. 
Буни “Кичик оқлик”, “Оқ солди” деб 
атайдилар.

Қ о р а қ а л п о ғ и с т о н н и н г  Э л -
ликқалъа, Тўрткўл, Хоразмнинг қатор 
туманларида совчилар олдига розилик 
аломати сифатида сутбирич ёки ёғ 
солинган сут келтиришади. Шаҳри-
хон, Тошкент шаҳри ва туманларида 
розилик аломати сифатида оқ мато 
ёки оқ рўмол берадилар. Бу “оқлик 
берди”, “оқлик солди”, “оқлик ўради”, 
деб аталади. Бу удум бажарилгач, қиз-
нинг боши банд ҳисобланади ва элга 
маълум қилиб қўйилади.

Фарғона вилоятининг Данғара 
туманидаги Тулабой қишлоғида қиз 
тараф учун қадрли, ҳурматли хона-
дондан совчи келса, қизнинг онаси 
ўта хушмуомалада бўлган. Дарҳол 
овқатга унналган.

Биринчи ташрифда совчилар:
– Биз маслаҳатли иш билан кел-

дик. Шу гулингизнинг таърифини 
беришди, – деб гап бошлашган.

Қизнинг онаси:
–  Биз катталар билан маслаҳат-

лашиб олайлик, – қабилида жавоб 
қайтарган.

Орадан бироз ўтиб совчилар яна 
келишган.

– Ҳа, яхши. Биз яна бир маслаҳат-
лашайлик, – деб жавоб қайтарган қиз-
нинг онаси.

Совчилар учинчи гал келишганда 
саватда нон, гўшт, қанд-қурс келти-
ришган. Қиз тараф шу хонадон билан 
қуда бўлишга рози бўлса, совчи аёл-
ларга биттадан рўмол берган.

Данғаранинг Тўлабой қишлоғида 
қизнинг онаси ҳали уни, ҳали буни 
баҳона қилавердими, демак, иш бит-
майди. Қолаверса, Тўлабойлик оналар 
келган совчига қаттиқ-қурум гапи-

ришмаса ҳам, нигоҳлари билан сез-
диришган.

Тадқиқотчи олим Ҳаёт Исмоилов 
“Ўзбек тўйлари” китобида  “Ғалла-
орол тумани қишлоқларида  совчи 
қиз тарафга иккинчи, учинчи марта 
борганида қиз томон розилик алома-
ти сифатида куйдирилган сариёғни 
совчининг олдига косада чиқаради 
ва совчи шуни тановул қилиши шарт. 
Сўнг куёв томондагилар совчилар 
қайтишганда “Қандай, оғиз мойлан-
дими?”, деб сўраганлар”, деб ёзади.

Жиззахда тандир-ўчоғининг олди 
саранжом, қозонининг қопқоғи тоза 
хонадоннинг қизига совчилар кўп 
бўлади. Қиз томон қандай қарорга 
келганидан қатъи назар совчи иззат- 
икром билан кутиб олинади ва ку-
затиб қўйилади. Совчи тугунидаги 
нон, қанд-қурс, мева-чева шу ҳолича 
қайтарилса бу норозилик аломати 
ҳисобланади. 

Булунғурда совчиларнинг ковуши 
кийишга шай қилиб қўйилиши норо-
зилик аломатидир. Халқдаги “кову-
ши тўғриланди” деган нақл шундан 
қолгандир, балки. Қашқадарё, Сур-
хондарё, Самарқанд вилоятларида 
норозилик қизнинг онасининг хат-
ти-ҳаракатларидан билинади. Агар 
она истамайгина гаплашса, очилиб, 
сочилиб ўтирмаса, демак иш пиш-
майди. Гоҳида оналар норозилиги-
ни “билмасам, қизимизнинг ихтиёри 
бувасида. У кишининг ўйлагани бор” 
қабилида ҳам билдирадилар.

Сурхондарёда рози ёки норози-
ликдан қатъий назар совчи келганда 
ош дамланади.

– Буваси, қариндош-уруғга 
маслаҳат солайлик, – дейди қизнинг 
отаси.

Андак вақт ўтказиб қайтиб келган 
совчига:

– Элчилик, кўнишмади, хафа бўл-
майсилар, тақдири бошқа экан, – деб 
жавоб берилади.

Самарқанд шаҳрида эркак совчи-
лар олдига онанинг кириб ўтириши 
андишадан эмас, деб биладилар. Ал-
батта, биринчи галда ўзбеклар учун 
одатий ҳол – дастурхон ёзилиб, нон-
чой қўйилади.

Айрим оқила оналар келин қилиш 
учун бирор қизни кўзлари остига ол-
ган бўлсалар, дарров унинг уйига бор-
майдилар-да, тўй-ҳашамда қизнинг 
онасига аста гап очадилар. Агар қиз-
нинг онаси бу таклифни хурсандчи-
лик билан кутиб олса эшик қоқадилар. 
Бу Қашқадарёда “оғзини искадим”, 
Сурхондарёда эса “макиён совчи” деб 
аталади.

Хуллас, қадимдан амал қилиб ке-
линган совчилик удумлари чоғидаги 
одатлар, турли айтимлар халқимиз-
нинг донишмандлиги, ҳаётий тажри-
баси билан боғлиқдир. Уларнинг та-
раққиёт буҳронлари орасида йўқолиб 
кетишининг олдини олиш зарур. Чун-
ки илдизи сувга бориб етган удумлар-
га риоя қилиш икки ёшнинг бахтли 
ҳаётининг ибтидоси бўлиши мумкин. 

КУТДИК ТО ОЧИЛГУНЧА…

Ўзбек никоҳ тўйининг энг қадимги одатларидан 
бири совчиликдир. Бу масъулиятли вазифага 
белгиланган одам ақлли, обрўли, гапга уста, 
сўзамол бўлиши ҳам талаб этилади. Айниқса, 
қадим анъаналаримизга кўра совчилик жараёнида 
қиз ва йигитнинг исми тилга олинмайди, турли 
ўхшатишлар, рамзлардан фойдаланилади.

СИЗНИНГ БОўДА ГУЛ ўУНЧА,СИЗНИНГ БОўДА ГУЛ ўУНЧА,

ЁХУД СОВЧИЛИК ОДАТИМИЗДА ҚАДРИЯТ, 
ҲАҚИҚАТ, ҲАЁТГА МУҲАББАТ БОР ЭДИ

Гулжаҳон МАРДОНОВА,
педагогика фанлари бўйича 
(PhD) фалсафа доктори

Тўқилмаган ҳикояларТўқилмаган ҳикоялар
Ҳабиб СИДДИҚ

ҲАЁ
Биринчи синфда ўқигани-

мизда қишлоқда ўқитувчилар 
етарли бўлмаган экан шекил-
ли, шаҳардан келган татар 
аёл бизни ўқитган. Исмини 
билмасдик, ҳаммамиз уни 
“ая” деб атардик. У ҳам бизни 
ўз боласидек кўрар, баъзида 
бизни ҳимоя қилиб параллел 
синф ўқитувчиси билан жан-
жаллашиб ҳам қоларди. 

Бир куни шу устозимиз биз-
ни ўзи вақтинча яшаб турган 
хонадонга олиб бориб ғулини 
сўйиб беришимизни сўраган. 
Синфдошларимиздан бири, 
ичимизда дадилроғи бўлган 
бўлса керак, бу ишни бажар-
ган. Аввалига барчамиз қи-
зиқиб, уймалашган бўлсак ҳам 
сўяётганда чидамай тескари 
қараб олганмиз. Кейин пар-
рандани сўйган дўстимиздан 
“қўрқмадингми?”, деб сўрага-
нимизда кулиб секингана “кў-
зимни юмиб олдим”, деганди. 

Ўқитувчи аёл нега бизга 
шу ишни қилдирди?.. Ўша 
пайтларда-ку унчалик эътибор 
бермагандирмиз. Лекин кей-
инроқ ўйлана-ўйлана жавоб 
топгандай бўлдим. Шаҳардан 
қишлоққа ўқитувчилик қилиш 
учун келган, ижара хонадонида 
эркак бўлмаган аёл шу юмуш 
учун қўшни ёки ҳамкасб эркак-
ни таклиф этишдан ҳаё қил-
ган. Ўзининг боласидек кўрган 
биринчи синф боласида эркак 
тимсолини кўрган ва шу ишни 
унга ишонган. 

Аёллардаги ҳаё, ибо деган 
хислатларнинг жуда кучли 
намунасини кўрган эканмиз 
назаримда ўшанда.

  Тошкент тиббиёт академияси ши-
фохонасида даволанаётган кунларим 
бир вилоятдан келган чўпон йигит би-
лан хонадош бўлиб қолдим. Соддагина 
йигитнинг тили бурро, гаплари бутун, 
муомалалари рисоладагидек. Суҳбатлар 
чоғида унинг жуда кўп китоб ўқиганлиги 
маълум бўлди. Мумтоз адабиёт, замона-
вий ижодкорлар, жаҳон адабиёти дур-
доналари ҳақида гап кетса ҳам дарров 
гапни илиб кетишига ўзим ҳам, шифо-
корлар ҳам ҳайратландик, тан бердик.

  Орадан икки-уч кун ўтгач текши-
рув ва таҳлиллар натижаларига қараб 
уни бошқа бўлимга ўтказиб юборишди. 

 Эртасигаёқ бошқа ҳамхона келиб жой-
лашди. Суҳбатлардан бу одам ҳам ўша 
вилоятдан эканлиги маълум бўлди. Кўн-
глимдаги ҳайратларим сўниб улгармага-
ни учунми, дарров сўз очдим:

– Қаранг-а, сиздан аввал бу ерда бир 
ҳамюртингиз ётганди. Ўзи чўпон йигит-у 
ўқимаган китоби йўқ. Ҳаммамизнинг 
оғзимизни очиб қўйди...

– Ҳа энди, чўпон бўлса, бошқа иши 
бўлмагандан кейин китоб ўқийдида!.. 

  Кўнглим ғашланди. Чунки, бу гапни 
олий маълумотли, унча-мунча масъул 
лавозимларда ишлаган кибрлигина одам 
айтаётганди.

“БЕКОРЧИНИНГ МАШҒУЛОТИ”

Экология, атроф-муҳитни муҳофаза қилиш 
ва иқлим ўзгариши вазирлиги ҳузуридаги 

«Муҳофаза этиладиган табиий ҳудудлар 
департаменти» «Ҳисор» давлат қўриқхонасининг 

юқори қисмлари тўлиқ қор билан қопланди. 
Қорнинг қалинлиги 10 см. атрофида бўлиб,  дарё 

ва булоқ сувлари музлади.

БИРИНЧИ ЈОР


